
Гадна бэлэг эрхтний эпителиоид саркома-г эдийн 
шинжилгээгээр оношилсон

Abstract 

Histopathological diagnosis of external genital epithelioid sarcoma

Epithelioid sarcoma is a rare aggressive soft tissue sarcoma, which can be distal or proximal 
types. The classic form (distal-type) of epithelioid sarcoma mainly occurs in teenagers and 
young adults. A rarer form, called large-cell (proximal-type) epithelioid sarcoma, tends to 
be more aggressive and mainly affects adults. The proximal subtype mostly arises from the 
proximal pelvis, limbs, and genital tract. We report case of a 24 -year-old female, presented 
the Uvurkhangai RDTC in 2024. The histological study showed a multinodular tumor was 
seen comprising sheets of oval to polygonal cells with moderate amount of cytoplasm. 
Interspersed were larger, rhabdoid cells with abundant eosinophilic cytoplasm and prominent 
nucleoli.

Товч танилцуулга
Эпителиоид саркома нь их биеийн зөөлөн 
эд ялангуяа аарцаг хэвлийн хөндий, 
бэлэг эрхтэн болон дотор эрхтэн, өгзөг 
ташааны хэсэгт илүү түгээмэл тохиолддог 
мезенхимийн хортой хавдар юм [1]. 

Эсийн морфологи шинжээрээ эпителиоид 
төрхийг илэрхийлдэг. Эмнэлзүйн хувьд 
ганц эсвэл олон үүсгэвэр байдаг, аажим 
томордог, зангилаа хэлбэрээр илэрч, 
дахих хандлагатай, тунгалгийн зангилааны 
болон алсын үсэрхийлэл ялангуяа 
уушгинд үсэрхийлдэг нас баралт өндөр 
хортой хавдар юм. Өвөрхангай аймгийн 
БОЭТ-н Эмгэг судлалын албаны гистологи 
лабораторт оношлогдсон ховор тохиолдлыг 
танилцуулж байна. 

Тохиолдлын танилцуулга
24 настай эмэгтэй, 2024 оны Өвөрхангай 
аймгийн БОЭТ-д мэс заслаар хэсэгчлэн 
авсан сорьцод эдийн шинжилгээ хийхэд 
эдийн гарвалаараа саркома-н шинжийг 
агуулсан боловч хавдрын эсийн төрлөөр 
эпителиоид төрлийн мезенхимийн хортой 
хавдар сэжиглэсэн тул хавдрын эсийн 
эд гарвалыг тогтоох зорилгоор Эмгэг 
судлалын үндэсний төвийн лаборатор луу 
илгээж иммуногистохимийн Cytokeratin, 
EMA, CD34, Vimentin, Ki67, MelanA, S100, 
CD99 будгуудаар будуулсан. Уг тохиолдлыг 
Японы Хирошима их сургуулийн эмнэлгийн 
эмгэг судлалаас зөвлөгөө авагдсан ба 
иммуногистохимийн Cytokeratin, EMA, CD34, 
Vimentin, маркеруудад хавдрын эсийн бөөм, 
сийвэн эерэг, Ki67 маркерт хортойшлын 
зэрэг 20% будагдсан байна (Figure 1).

Picture 1. Epithelioid sarcoma-morphology and immune profile

A; B; C. Нэвчсэн маягийн ургалттай, төвдөө 
үхжил бүхий жижиг зангилаа үүсгэсэн хавдрын 
эсүүд. D. Cytokeratin маркерт хавдрын эсүүдийн 
бөөм, сийвэнгийн эерэг будагдалт. E. EMA 
маркерт хавдрын эсүүдийн бөөм, сийвэнгийн 
эерэг будагдалт, F. Ki67 маркерын бөөмийн 
будагдалт 20%.

Хэлцэмж 
Гадна бэлэг эрхтний эпителиоид саркома нь 
эпителиоид эсийн морфологитой, голчлон 
хучуур эдийн фенотипийг харуулдаг 
мезенхимийн хортой хавдар бөгөөд нийт 
мезенхимийн хавдрын 1%-с багагүй, 
нас харгалзахгүй хүүхэд болон насанд 
хүрэгчдэд тохиолддог [2, 3, 4]. Эмнэлзүйн 
явцыг урьдчилан таамаглах боломжгүй 
[3, 5]. Хүүхдэд тавилан сайтай байдаг 
[6]. Бидний оношилсон уг тохиолдолд 24 
настай харьцангуй залуу насны бүлэгт 
хамаарч байна. Үүсгэж буй шалтгаан, 
эмгэг жам нь одоогоор сайн судлагдаагүй 
боловч INI1/SMARCB1 генийн мутацаар 
үүсдэг гэж үздэг. Энэ хавдрын үед дүрс 
оношилгооны өвөрмөц шинж байхгүй тул 
зөвхөн эдийн шинжилгээгээр оношлогддог 
тухай судалгаанд дурьдсан байна [7]. 
Өнөөгийн байдлаар олон улсад батлагдсан 
эмчилгээний удирдамж байхгүй боловч 
мэс засал, эсвэл хими, туяа эмчилгээтэй 
хавсруулах аргууд байдаг [3, 9, 10]. Гадна 

бэлэг эрхтний эпителиоид саркома нь 
тавилан харьцангуй муутай бөгөөд насанд 
хүрэгчдэд 5 жил амьдрах хувь нь 50-80%, 
хүүхдэд тавилан сайтай учир амьдрах 
хувь нь 92.4% байдаг хэмээн судалгааны 
ажлуудад дурьджээ [11].

Дүгнэлт
Гадна бэлэг эрхтний эпителиоид саркома 
нь мезенхимийн гаралтай хортой хавдар 
бөгөөд микроскопийн шинжилгээгээр 
гажигшилтай эпителоид эсүүдээс тогтсон 
нэвчдэст хавдар харагдах бөгөөд зарим нь 
рабдоид цитоплазмтай байна. Уг хавдар 
нь эмнэлзүй болон дүрс оношилгоонд 
өвөрмөц шинжгүй тул зөвхөн эдийн болон 
иммуногистохимийн шинжилгээгээр эцсийн 
оношийг тогтоодог.

Иммуногистохимийн шинжилгээгээр 
хавдрын эсүүд нь Cytokeratin, EMA болон 
CD34-д эерэг, S100, CD99 болон CD31 
сөрөг байдаг түрэмгий хортой хавдар 
бөгөөд бидний практикт уг хавдрыг эдийн 
шинжилгээгээр анх удаа оношилов. 

Санал, зөвлөмж
1.	 Эпителиоид саркома нь ховор 

тохиолддог тул өвчтөний эрүүл мэндийн 
үр нөлөөг сайжруулахын тулд мэс 
засалч, хими, туяа эмчилгээний эмч, 

нөхөн сэргээх, дүрс оношилгооны эмч 
болон бусад салбарын хамтарсан эрүүл 
мэндийн баг зайлшгүй чухал үүрэгтэй юм. 

2.	 Үзлэг хийж буй эмч цаг алдахгүй, зөв 
оношлохын тулд шаардлагатай дүрс 
оношилгоо болон эдийн шинжилгээг 
заавал хийх ёстой. 

3.	 Өвчтөнд төвлөрсөн тусламжийн 
зарчмыг баримтлах нь өвчтөний 
амьдралын чанар, үйл ажиллагааны 
чадамж, аюулгүй байдлыг нэмэгдүүлж 
улмаар багийн гүйцэтгэлийг бүхэлд нь 
дээшлүүлдэг. 

Ёс зүй 
Тохиолдлын тайлан болон холбогдох 
зургуудыг нийтлэхэд өвчтөнөөс бичгээр 
зөвшөөрөл авсан. 

Санхүүжилт 
Ямар нэгэн санхүүжилт хүлээн аваагүй. 

Талархал 
Судалгааны өгүүллийг хэвлэн нийтлэхэд 
чиглүүлж, туслалцаа үзүүлсэн Академич, 
АШУ-ны доктор, профессор Б.Бурмаажав, 
АУ-ны доктор, профессор Б.Сувд нарт 
талархал илэрхийлье.  

